
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ) ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ ՏԿե նախարարության պետական գույքի կառավարման կոմիտե է դիմել քաղաքացի        Ա․ Գրիգորյանը՝ տեղեկացնելով, որ ՀՀ գիտությունների ազգային ակադեմիայի Գիտության զարգացման  հիմնադրամը խնդրել է ՀՀ գիտությունների ազգային ակադեմիայի «Ինֆորմատիկայի և ավտոմատացման պրոբլեմների ինստիտուտ»  ՊՈԱԿ-ին անհատույց օգատգործման իրավունքով ամրացված Երևան քաղաքի Պ․ Սևակի փողոց 1 հասցեում գտնվող 396․61 քառ․ մետր մակերեսով հողամասի նկատմամբ անհատույց անժամկետ կնքել կամավոր սեվիտուտի պայամանագիր։ 
Գրությամբ  միաժամանակ տեղեկացվել է, որ նշված հողամասը ծառայելու է Երևան քաղաքի Պ․ Սևակի 1/7 հասցեում կառուցված բազմաբնակարան շենքի բնակիչներին որպես մուտք դեպի բազմաբնակարան շենք և ավտոկայանատեղի։  
Դիմումատուն կից տրամադրել է նաև գլխավոր հատակագծի նշված հատվածի սխեմատիկ պատկերը։ 
Նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված՝ քաղաք Երևան, Քանաքեռ-Զեյթուն Պ․ Սևակի փողոց 1 հասցեում գտնվող պետական սեփականություն հանդիսացող և Հայաստանի Հանրապետության գիտությունների ազգային ակադեմիայի «Ինֆորմատիկայի և ավտոմատացման պրոբլեմների ինստիտուտ» պետական ոչ առևտրային կազմակերպությանն անհատույց օգտագործման իրավունքով տրամադրված 0․8875 հեկտար մակերեսով հողամասից (սեփականության իրավունքի պետական գրանցման վկայական N09062023-01-0047) 396․61 քառ․ մետր մակերեսով հողամասը (այսուհետ՝ Հողամաս) համաձայն սույն որոշման հավելվածի` սահմանափակ օգտվելու իրավունքով (գույքային սերվիտուտով) երեք տարի ժամկետով տրամադրել Հայաստանի Հանրապետության գիտությունների ազգային ակադեմիայի Գիտության զարգացման հիմնադրամին (այսուհետ՝ Հիմնադրամ)՝  քաղաք Երևան, Պ․ Սևակի 1/7 հասցեում կառուցված բազմաբնակարան շենքի բնակիչներին որպես մուտք դեպի բազմաբնակարան շենք  և ավտոկայանետեղի հողամասով անցնելու և երթևեկելու համար։ 
Նախագծով սահմանվել է նաև, որ Հիմնադրամը  պարտավորվում է հողամասից սահմանափակ օգտվելու իրավունքի (գույքային սերվիտուտի) դիմաց Հիմնադրամի միջոցների հաշվին ապահովել հողամասի շահագործումը որպես ճանապարհ և այն մշտապես պահել բարեկարգ՝ չխոչընդոտելով «Ինֆորմատիկայի և ավտոմատացման պրոբլեմների ինստիտուտ» պետական ոչ առևտրային կազմակերպության անխափան գործունեությանը։ 
Նախագծով սահմանվել է նաև, որ Պետական գույքի կառավարման կոմիտեն պայմանագրի կնքումից երեք տարի հետո կմշտադիտարկի ընթացիկ իրավիճակը և կներկայացնի առաջարկություն Հողամասի հետագա տնօրինման վերաբերյալ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Նախագծի ընդունման արդյունքում հնարավորություն կստեղծվի արդեն իսկ օտարված գույքի նկատմամբ  Հիմնադրամի կողմից իրականացնել ստանձնած պարտավորությունները և ապահովել գույքի տնօրինումը, ուստի Որոշման նախագիծը բխում է համապատասխան ռազմավարական փաստաթղթերից։
«Հողամասից սահմանափակ օգտվելու իրավունք (սերվիտուտ) տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

